
Landjugiprogramm 

Juli - September 

2026 
Turnhaue-Abä: jede MO 
Jede Mäntigabä vo 20:00 – 22:00 tüe mir ir Turnhalle ds 

Utzige chli spörtle (Sitzbau, Unihockey, Burgbau, Schutte, 
etc.). Es git ä separate Chat. Aktuell isch d Nicole füre Chat 
zueständig u wes di gluschtet, bisch du o härzlech 
wiukomme! 

Kantonaus Schwingfest: SO, 05.07.2026 
We ds Wankdorf Stadion zur Schwingarena wird, de müesse o mir Worbletaler am 
Start si! Chunnsch o mit? De mäud di bir Linda ah. 

FKL-Bsuech: DI, 07.07.2026 
Ds disjährige Feriekinderlager vor Region West fingt im Ueschinetal 
statt. Vo üsere Landjugi si o wieder 3 Leiter/inne am Start, wo mir wei 
ga bsüechle. Bisch bi däm Zistigabä-Usflug o drbi? Ahmäudige nimmt d 
Linda entgäge u träffe tüe mir üs uf di 18:00 bim Klubrum. 

Ostermäntiger-Brätle: SA, 11.07.2026 
O das Jahr hei mir wieder zwöi Podestplätz vom Ostermäntiger 
zfiire. D Ines ladet üs zu ihre uf Heimbärg ih – merci tuusig! Ab dä 
19:00 gits Apéro u aui Ostermäntiger-Teams, aber o aui Fans u 
Gwungernase si härzlech wiukomme. Äs isch nid verbote, öppis 
zum Apéro oder Dessert biizstüre. U faus ds Datum vo däm Brätli-
Abä no änderet (chönnt durchus si), vernimmsch das im Chat. 

 
 

Schnittersunntig: FR, 17.07.2026 
Im Zentrum vo Kirchberg wird wieder gfeschtet! Das wei mir nid verpasse u träffe 
üs uf di 21:00 bim Klubrum. Organisiert wird dä Usgangsabä vom Bärni. 

Giron de la Broye: SA, 18.07.2026 
Üsi Utzige Chiubi isch dr fudläblutt Wahnsinn! Di 

Wäutsche hei o sone füdläblutte Wahnsinn: Nämlech 
ihrer Girons! Du gsehsch: Das muesch eifach erläbt 
ha! D Linda fröit sech ufene grossi Chiubi-Gruppe, wo 

mit uf Granges-Marnand chunnt. Träffe tüe mir üs uf di 
18:00 bim Klubrum. 

Beachvolleyball: MO, 20.07.2026 
Ds Volleyballturnier rückt scho wieder necher. Drum göh mir 
a däm Mäntigabä hurti chli ga trainiere, oder o eifach chli ga 
desume bäuele. D Nadine sammlet aui Ahmäudige u mir heis 
uf d Badi Worb abgseh. 

Hostettfest: FR, 24.07.2026 
Mir chöi nid gnue Chiubi ha! Drum göh mir zu dä Köniz-Längebärger ga 
ahstosse u feschte. Chunnsch uf di 21:00 o zum Klubrum? Faus ja, 
darfsches de no hurti ar Linda usrichte. 

SAC-Hütte: SA & SO, 25. & 26.07.2026 
Hüür wei mir zur Salbithütte im Ürnerland schuehne. Dr Bärni het 
nume no 3 frei Plätzli, am Beste stibitzisch no grad itz eis drvo. Aui 
witere Infos chöme no. 

Pedalo-Tour: SA, 01.08.2026 
A däm Samstignami wei mir mit dä Pedalos übere Thunersee freese u finge sicher 
o use, wär am schneuste vo Fläck chunnt. D Nadine fröit sech uf dini Ahmäudig.  

 



Bierwanderig Heistrich & Zitze Chiubi: SA, 08.08.2026 
Äs Bierli isch geng guet. Aber äs Bierli mit gueter Ussicht isch 

no viu besser. Drum muesch a däm Samstig o mit uf d 
Bierwanderig cho, wo d Andrea für üs organisiert. Es git 
uf dr ganze Wanderig 9 verschiedeni Bier u mir starte 
am 16:45 üsi Wanderig. Mäud di itz grad ah, es het no 7 

freii Plätzli. Di witere Bier göh mir de när zur LJ Larutia ga 
schnappe, die hei nämlech no Zitze Chiubi. 

Speziauahlass Region West: SO, 09.08.2026 
We dir bis itz dr Pfupf im Programm gfäut het, de muesch dir dä Sunntig dick 
ihschribe. Bi däm Speziauahlass vor Region West darfsch dir zersch bimne feine 
Brunch ga dr Buuch füue u när steit River Rafting ufem Programm. Das Ganze 
fingt ds Interlake statt u d Linda isch üsi Tätschmeisterin. 

Farm Air: SA, 15.08.2026 
Hurti im Traktor ä Fium ichezieh? Genau das mache mir a däm Fritigabä. Mir göh 
nämlech ah ds Farm Air ds Iliswil. Ahmäude darfsch di bim Üelu u Fiumstart isch 
de uf di 21:15. Wüu mir mit dä 
Traktore usrücke, müesse mir de 
sicher bi Zyte los.  

Chlättersteig: SA, 16.08.2026 
Mir nähme nomau ä Ahlouf u düüse a däm Samstigmorgä uf Mürren füre 
Chlättersteig zmache. Bisch o drbi? De darfsch di bim Bärni ahmäude. 

Dessert: MI, 19.08.2026 
Öppis Süesses geit doch immer. Drum entfüehrt üs d Jasmin 
ufenes feins Dessertli. Aber wo dasses häregeit, verratet si üs 
no grad nid. Chunnsch o mit uf di 
Überraschigsreis? 

Surfe: SO; 30.08.2026 
We du bim Stand-up-Paddle fasch ihschlafsch, muesch äue uf 
ds Surfbrätt umstige. Dr Sigi hiuft dir drbi u nimmt dini Amäudig 
entgäge. Stattfinge duet das Abentür ds Sion. 

Spörtle: DI, 01.09.2026 
Chunnsch di a däm Zistigabä o chli cho uspowere? De fröit sech d Jasmin uf dini 
Ahmäudig. Mir träffe üs uf di 19:30. Aui witere Infos chöme im Chat. 

Znacht: MI, 09.09.2026 
Äs isch wieder einisch Zyt fürnes richtig guets u feins Znacht. 
Drum göh mir ih ds «El Camino» uf Thun u löhs üs dert la guet 
gah. Ahmäude darfsch di bim Sigi u de gseh mir üs uf di 19:30 
direkt vorem Beizli. 

Studiereis: SA-SA, 05.-12.09.2026 
D Studiereis isch leider scho usbuechet. Aber vilech wettsch glich wüsse, dasses uf 
Schwede geit u dass si dert sicher tolli Ferie verbringe? 

Jubiläumsviehschou: SA, 19.09.2026 
A däm Samstig het Utzige öppis ganz Wichtigs zfiire: 
Nämlech ds 100-jährige Jubiläum vom 
Viehzuchtverein Vechige. Mir aus Landjugi dörfe mit 
dr Jubiläumsbar ä Teil drvo si. Dankä scho itz viu mau, dass du mit dim freiwiuige 
Häuferihsatz mithiufsch u denn uf Utzige eis chunnsch cho näh! 

Hans im Glück: DO, 24.09.2026 
Dass mir nid verhungere, göh mir zäme ih ds «Hans im Glück» uf 
Muri ga ässe. Mir träffe üs uf di 19:30 dert. We d Andrea für 
di o äs Plätzli söu reserviere, darfsch di bi ihre ahmäude.  

Wanderig: SA & SO, 26. & 27.09.2026 
Itz si aui Wanderfüchs gfragt: Mir göh nämlech am Samstigabä mitem Bähnli uf ds 
Brienzer Rothorn u pfuuse o dert obe. När geits am Sunntig mitemne 
Sunnäufgang u mitere lengere Wanderig witer. We du o zu derä Wandertruppe 
möchtsch ghöre, darfsch am Sigi Bscheid gäh.  

Vorschou 
- Europapark: 23. & 24.10.2026  Jasmin 
- Landjugi-Chuchi am Sunntigabä: 08., 15., 22., 29. & 30.11.2026  Linda 
- Skiweekend: 22.-24.01.2027  Linda 


